
MUSIQA ASARLARI VOSITASIDA KOMIL INSON SHAXSINI 

TARBIYALASH 

O.I.Karimov  

BuxDU San’atshunoslik fakulteti Musiqa ijrochiligi va madaniyat 

kafedrasi dotsenti 

 

Estetikani  chinakam  tushunadigan  kishilar  yosh  avlodni  kamol  toptirish  

uchun estetik tarbiyaga boshqacha yondoshishi  kerak. Estetik tarbiyaning  

mazmuni va  vazifalarini  ifodalashda hamda belgilashda estetik tarbiya  ma’naviy  

tarbiyaning  muhim  qismi  ekanligini,  unga  tarkibiy  bogʻliqligini va ana shu 

tarbiyadan kelib chiqqanligini hisobga olish kerak. Estetika faqat tabiatdagi va 

san’atdagi  goʻzallikni emas, balki  umuman hayotdagi va jamiyatdagi goʻzalliklar  

toʻgʻrisidagi  fandir. Estetik tarbiya insonga chinakam goʻzallik, nafosat, muhabbat 

va iqtidor  shakllanishini tarkib toptirish lozim. Mana shu murakkab vazifalarni  

muvaffaqiyatli  hal  qilish  uchun  haqiqiy  estetik  tarbiya  bilan  ma’naviy  tarbiya  

oʻzaro  didaktik bogʻlanishi  shart.  San’at  va  hayotni  estetik  jihatdan  toʻgʻri  

idrok  etishning  oʻzi  shaxsni  ma’naviy yuksaltiradigan va boyitadigan vosita 

ekanligini unutmaslik lozim.  

Estetik voqelik hamma sohalarida namoyon boʻladi. Bular kishining 

san’atga estetik  munosabati, estetik  hissiyoti,  tabiatda,  san’atda,  mehnatdagi  

odamlarning  xatti-harakatidagi,  hayotiy  voqealardagi estetiklik  va  hokazolardan  

iboratdir. Har  qanday narsa yoki voqeani estetik baholay olish shaxsning ajralmas 

sifatidir. Ammo ana shu baholashning xarakterini uning obyektivligini kishining 

estetik  tarbiyalanganlik darajasi  belgilaydi.  Inson  narsa  va  hodisalarni  sezgi  

organlari  orqali  idrok  etar  ekan  ulardan  beixtiyor  estetik ta’sirlanadi  va  ularni  

muayyan  tarzda  baholaydi.  Lekin  ana  shu  ta’sirlanish  va  baholashni  

qandayligini  ham inson estetik jihatdan qanchalik tarbiyalanganiga bogʻliq 

boʻladi.  

Demak, voqelikni  estetik  idrok  etishda  estetik  tarbiya  hal  qiluvchi  rol  

oʻynaydi. Estetik idrok hissiyotlarga, sezgilarga asoslanadi. Xususan, sezgi 

organlari estetiklikni oʻziga xos yoʻnalishda qabul qiladi. Tevarak olamdagi idrok 

etilayotgan  narsalar va hodisalarni  sezgi  organlari  qayta  ishlaydi  va  taassurot  

hosil qiladi. Ammo  idrok etilgan  narsa  va  hodisalar  estetik  baholash aql,  ong, 

insonda  tarkib  topgan estetik hamda ma’naviy normalar ta’sirida amalga oshadi.  

Musiqaning  estetik tarbiyasidagi roli falsafa, musiqashunoslik va pedagogikaga 

doir  adabiyotlarda yetarlicha yoritilgan. Ammo ashula san’atining shaxsni  

shakllantirishdagi  roli  haligacha ilmiy yoritilmagan. Buning sababi, bizningcha, 

ashula san’ati, strukturasining  murakkabligi  va  uning  inson  ongiga  ta’siridir. 

Maktablarimizda yosh avlodni tarbiyalashning muhim tarkibiy qismi boʻlgan 

estetik tarbiya masalalarini muvaffaqiyatli  hal qilishga  katta  ahamiyat  

berilmoqda.  Musiqa  tarbiyasi  estetik tarbiyaning eng asosiy va ancha  murakkab 

majmualaridan  biri  boʻlib,  bolalarning  musiqa  san’ati asarlarini tushunishga, 

ijro etishga oʻrganish ishlarini, kichik yoshdan boshlashni tavsiya etadi.   

Musiqa  -  bolalar  va  yoshlarni  vatanparvarlik  ruhida  tarbiyalashning  

gʻoyat  ta’sirchan  va  samarali vositasi sifatida ham ahamiyatga egadir. 

Maktabdagi  musiqa  ta’limi va  tarbiyasi  boʻyicha  sinfda  va  sinfdan tashqari  

olib  boriladigan  ishlar  orqali  Vatanga  muhabbat  hislarini,  insonning  bir-biriga  

nisbatan  doʻstlik  va hamkorlik  munosabatlari,  barcha  millat  xalqlarining  

huquqlari  va  erkinliklarini  hurmat  qilish  bilan chambarchas  bogʻliqdir. 

Oʻquvchilarda  oʻzbek  musiqasining  oʻziga xos xususiyatlariga doir tushuncha va 

tasavvur hosil  qilish  ancha  murakkab,  uzoq  vaqt  davom  etadigan  jarayondir.  

Bunda  vazifa  oʻquvchilarning musiqani  ongli  ravishda  idrok  etishlari,  

elementar  tahlil  qilishlari  va  ularning  musiqa haqidagi bilimlarini boyitib borish 

asosiy vazifa deb hisoblanadi.  Oʻquvchilarda  musiqa  boʻyicha  ijodiy  

faoliyatning  rivojlanishi  ularning musiqa  tarbiyasini amalga oshirishda muhim 

rol oʻynaydi. Oʻquvchilarda musiqa  boʻyicha  ijodiy qobiliyatlarini  

rivojlantirishda  ularga bevosita va emotsional  ta’sir  koʻrsatadigan  musiqa 

san’atiga  doir  dars asosiy  omil  hisoblanadi. Yosh avlodni estetik  ruhda  

tarbiyalash  boʻyicha maktabga qoʻyilayotgan hozirgi talablar, jumladan: musiqa 

oʻqituvchilaridan oʻz faoliyatlarini takomillashtirishni, maktabdan musiqaviy  

estetik tarbiyaning asosiy tashkilotchisi va rahbari sifatida tashabbuskorlik bilan 

samarali ishlashni taqozo qiladi. Muhokamalar va natijalar. Ma’limki, hozir  

umumta’lim  maktablarida musiqaga  taalluqli  sinfdan tashqari  ishlarni  ommaviy  

formalari keng tus olmoqda: musiqa toʻgaraklari, badiiy havaskorlik koʻrik 

tanlovlari, san’at namoyondalari bilan uchrashuvlar oʻtkazilmoqda. Musiqa  

tarbiyasi bolalarga musiqa tinglash, qoʻshiqlarni  yodlash, musiqa  bilan  

harakatlarni  bajarish,  musiqa  asboblarini  chalish,  musiqa  va musiqachilar  

haqida  kitoblarni  oʻqish,  teatr,  konsert,  filormoniyaga  borish  singari  musiqiy  

faoliyatining  har xil  turlarini  oʻrganishdan  iboratdir.  Musiqa  tinglanganidan  

keyingi  fikr  almashuvlar  juda  katta  tarbiyaviy ahamiyatga  ega  boʻlib,  bu  

bilan  bolalar  oʻrtasida  bir-birini  anglash  ruhini  va  oʻzaro  ishonchini  vujudga 

keltiradi.  Musiqa  oʻqituvchisining  bolalar  diqqatini  qoʻshiq mazmuniga  jalb  

qila  olishi, bolalarda  oʻzlari  ijro etadigan musiqa asarining emotsional ma’nosini 

tushunishlaridagi muvoffaqiyatini ta’minlaydi. Bola musiqaga qarab  harakat qilar 

ekan, unda beixtiyor  emotsional  moyillik va ritmni his etish shakllanadi. 

Maktabdagi musiqa ta’limi va tarbiyasining vazifasi oʻquvchilarni Vatanga boʻlgan 

sadoqat, millatlararo doʻstlik, tinchliksevarlik, mehnatga muhabbat ruhida kamol 

toptirish ularning musiqiy didi va qobiliyatini oshirish bilan estetik saviyasini 

oshirishdan iboratdir.  

Bizning mamlakatimizda bolalarni estetik ruhda tarbiyalash  uchun hamma  

shart-sharoitlar  mavjuddir. Bolaning  yoshlik  chogʻidanoq  nafosatni  bilishga  va  

sevishga yordam berish kerak. Bolalar yoshligidanoq san’atga havasmand 

boʻladilar. Bolalarda ana shu his-tuygʻuni, nafosatni sevish tuygʻularini  

rivojlantirish har bir ota-onaning  vazifasidir,  ba’zi  ota-onalar  oʻz  bolalarini  

estetik  ruhda tarbiyalashga  notoʻgʻri munosabatda  boʻlishini ham  bilamiz. Ba’zi 

ota-onalar  bolalari  qiziqqan  sohalarga  musiqa, rassomchilik, san’atning boshqa  

turlariga  e’tiborsizlik  bilan  qaraydilar. Sendan yaxshi  musiqachi  chiqmaydi, deb 

bolaning qiziqishini soʻndiradilar. Yoshlarni tarbiyalashda umumiy oʻrta  ta’lim  

maktablarida oʻqitiladigan barcha fanlar qatori musiqa darslari ham katta rol 

oʻynaydi. Musiqa  san’atining  oʻziga  xos  xususiyatlari  uning  tovushlari  orqali  

kishilarning  ichki  dunyosini, histuygʻularini, fikr  va mulohazalarini  ifodalay 

olishadilar. Musiqa, ayniqsa, kishining his-tuygʻulariga chuqur ta’sir etadi. Uni  

tushunishda  ongli  idrok  bilan  bir  qatorda, emotsional idrok muhim rol oʻynaydi. 

Zero, musiqa asari ham ongli ham hissiy,  emotsional  idrok  etadigan  tinglovchida  

chuqur  taassurot  qoldiradi. Maktabda musiqa san’ati  ta’limini  amlga  oshirar  

ekanmiz,  oʻquvchilarga dastlabki  yildan  ya’ni  1-sinfdan boshlab  estetik  his-

tuygʻularining  oʻsishga  ongli  idrok  malakalarini  tarbiyalab  borishiga alohida  

e’tibor berish kerak. Oʻquvchilarni boshlangʻich sinflarda toʻplanib borgan 

musiqiy taassurotlarni egallagan, bilim va  musiqa koʻnikmalariga nisbatan paydo 

boʻla boshlagan. Boshlangʻich musiqa darslarini olib borishning oʻziga xos 

xususiyatlari mavjud.  

Xulosa qilib aytganda qoʻshiqlarda yosh avlodni estetik va  ma’anaviy  

jihatdan  tarbiyalash  uchun boy imkoniyatlar mavjud. Ana shu imkoniyatlardan 

samarali foydalanish tarbiyaviy  vazifalarni amalga oshirishda juda katta yordam 

beradi. 

